
				এই পাতাটির মুদ্রণ সংশোধন করা প্রয়োজন। 
[ 8२ }
হে বদন্তপ্রধান, আপনার অন্যান্য গুণ কীৰ্ত্তন করা নিম্প্রয়োজন । একমাত্র দানই আপনার পুণ্যের ঢক্কা জগতে বাজাইতেছে । ৮৩।
ভবদ্বিধ বিপন্নজনের দুঃখমোচনে দৃঢ়ব্ৰত ব্যক্তিকে বিপৎকালে লাভ করা পুণ্য ব্যতিরেকে ঘটে না । ৮৪ ৷ f
দক্ষিণ পবনের ন্যায় অমন্দানন্দদায়ক ও হরিচন্দনসদৃশ শীতল সরল ও উদার সজ্জনগণ লোকের সন্তাপ হরণ করিয়া থাকেন । ৮৫ ৷
পূর্ণেন্দুসদৃশ ত্বদীয় বদন হইতে সমুদিত জ্যোৎস্নার ন্যায় পীযুষবর্ষিণী বাণী লোকের জীবন দান করে। ৮৬ ৷
কপটরূপী বসব এইরূপ বাক্য বলিলে পর রাজার হৃদয়ে সহসা তদীয় ব্যথা সংক্রান্ত হইল। তখন তিনি সম্মোহমূচ্ছিত ঐ ব্যক্তিকে বলিলেন । ৮৭ ৷
তুমি আশ্বস্ত হও ; প্রাণবিয়োগজনিত ভয় ত্যাগ কর ; হে দ্বিজ, আমি কোন বিচার না করিয়াই শরীরাদ্ধ দান করিতেছি । ৮৮ ৷
ধন্য জনেরই এই নশ্বর দেহ পরোপকারার্থে ক্ষয়প্রাপ্ত হয়। এ দেহ ক্ষণস্থায়ী ; ইহা যত্ন করিয়া রাখিলেও কখনই অক্ষয় হয় * l brs | রাজ। এই কথা বলিলে পর মহামাত্য মহামতি বজ হিতবৎ কম্পিতমানস হইয়া বলিলেন । ৯০ ৷
অহে, মহারাজ সাহসাভ্যাসবশতঃ মহাক্লেশ সহ্য করিতে উদ্যোগী হইয়াছেন। প্রজাগণের নিশ্চয়ই পুণ্যক্ষয় হইয়াছে, যেহেতু প্রভু হিতকথাও গ্রহণ করিতেছেন না । ৯১ ৷
মহারাজ, আপনার ন্যায় প্রজাগণের মঙ্গলবিধানে সমর্থ গুণী রাজা অন্য কে আছে ! যেহেতু ভৃত্যগণ ভক্তিভরে কেবল আপনার গুণগান করে, আপনি তাহ শ্রবণ করিয়াও নিজ কৰ্ত্তব্য করিয়া থাকেন । ৯২ !
রাজা প্রায়শই গজের ন্যায় মুদিতনয়ন হইয় থাকেন। প্রজাহিত

